MINUTI

KAMRA TAD-DEPUTATI

IL-ĦDAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 23

L-Erbgħa, 23 ta’ Ġunju 2010

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-7:04 p.m. 

L-Onor. Charles Mangion, President tal-Kumitat, ippreseda.

PREŻENTI

L-Onor. Robert Arrigo; l-Onor. Helena Dalli; l-Onor. Stefan Buontempo (sostitut); l-Onor. Karl Gouder (sostitut); l-Onor. Chris Said (Segretarju Parlamentari għad-Djalogu Pubbliku u l-Informazzjoni) (sostitut); u l-Onor. Edwin Vassallo (sostitut) kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħa Nru. 22 li saret fit-2 ta’ Ġunju, 2010 ġew konfermati. 

KORRISPONDENZA

Iċ-Chairman informa lill-Onor. Membri li l-Kumitat kien irċeva din il-korrispondenza:
Ittra mibgħuta mis-Segretarju Permanenti fil-Ministeru tal-Finanzi, l-Ekonomija u Investiment b’risposta għall-informazzjoni mitluba mill-Kumitat fil-laqgħa preċedenti. 
RAPPORT ANNWALI TAL-AWDITUR ĠENERALI GĦAS-SENA 2008: 
LOCAL COUNCILS (FLIMKIEN MA’ OVERVIEW MILL-AWDITUR ĠENERALI DWAR IL-KUNSILLI LOKALI)
Il-Kumitat stieden lis-Sur Anthony Mifsud, Awditur Ġenerali,  lis-Sinjura Vanessa Tonna, Assistent Awditur Ġenerali u lis-Sinjorina Tanya Mercieca, Audit Manager fl-Uffiċċju Nazzjonali tal-Verifika, sabiex jieħdu parti fil-Kumitat.

Is-Sur Martin Bugelli, Aġent Direttur fid-Dipartiment tal-Gvern Lokali ukoll ħa sehem fil-Kumitat fejn sarulu xi mistoqsijiet dwar ir-rapport imsemmi. 

Waqt id-diskussjoni reġa’ tqajjem il-punt mill-Onor. Helena Dalli dwar li Membri Parlamentari li jkunu fuq l-eżekuttiv m’għandhomx jagħmlu parti mill-Kumitat.  Iċ-Chairman fakkar li hu kien kiteb lill-iSpeaker Louis Galea dwar dan u qal li qed jistenna li l-iSpeaker għandu jibda jistrada diskussjoni dwar kif jista’ jissaħħaħ il-Kumitat.
Fl-aħħar tad-diskussjoni dwar dan l-item iċ-Chairman qal li jkun tajjeb li darba jew darbtejn fis-sena ssir diskussjoni sabiex wieħed ikun jista’ jimmoniterja l-progress li jkun qed isir fil-kunsilli lokali fid-dawl tal-emendi li daħlu in vigore din is-sena. 

Fid-8:41p.m. m. iċ-Chairman aġġorna l-Kumitat għal data u b’aġenda li jiġu kommunikati aktar tard.

